Jona 1:1 i Jona 1:6

Jona

Jona Tikeldpdle wam upukut
1 Yawetd Jona Amitaile wawaxu using

inikut. 2 “G4 Niniwe®, taunu inulung
hiknga unggapangune kuyo Ku duksang
yaninggdmatayo. Inale nad andayit, itd gutonga
hiknga yiwik maliyingun,” yang inikut.

3 Tiwandeya Jona Yawele wam hapduke,

Tasisde datidkuwikge kukut.f Yawe teke
datidkuwikge, Jopa puku, siwu gwendu Tasisde
kuwikge tahanggawdn kake, moningu uhike,
unggwenune koke, Tasisde kukut.

4 Tiwdndeya sip gwenu axuxawdn, kwdmanu
Yawetd tewdn, yangga gwenune inulung hiknga
apuxawdn, yanggd gwenkdyd naxala taku temgut.
nggawan sip uputnangéasa tikut. > Tiwéan sipde
wuyda dminu anaxalake, andtunéle indind tumuxu
anggatidngydminingge yaxawik, “Asing pahana,
sip gwenu kwdangd dpmembad tiwik?”  yake,
héngédldpd une pekinu paxawik, yanggixitan
mumbéa wukukin.

Meyad uldknga apgulu, Jona siwu galamna
gwenkdtan tdpu dapmunda pekbulimdaxawin
apgut. ¢ Tixawdn sipde kuhiléle yiwixak kapata
puku kake, “Meya tdknga apuxawdin, ga inale
pekgaldk?  Enake, andtukale tumuxu yang.

1:2: Niniwe Asiliale taunu inulung hiknga gipanggu. Asilia

nané Israel nanaténe iwana. T 1:3: Tasisu gusitda pukunggak
kéawut, tiwdn Niniwe gusitda akonggak kawut.

Tiwén itd butaya dpmembd ninduke nipmambéan
yiwitnim,” yang inikut.

7 Tixawan sipde wuya adminda indkdn yakin.
“Umaninu yamdake bekdtan kekngélutnim.
Tikengu iminde umanda tdkengu ile meyadle
apunggak yanim,” yake, using tahake, Jonale
uman takin.

8 Tikengd Jona inikin. “Nining. Meya ninde
apunggaxu aldknga, iminde meyéle tiwdn apung-
gak? G& ina wuyd pahanggaldxunin? Tiwén
sdne nand? Ga kantri sanggidpangune nand? Ga
dminu salakwakdt nand?” yang inikin. 9 Iniwdya,
Jonatd using yanikut. “Na Hibru uldkwéakat nana.
Né& sopédsopd Yawe Andtu yekdwune nand, kep,
yanggi gwen yang pahakut tapdle pukgalunin,”
yang yanikut. 10 Yakapkdyad Jonata “Yawe
teke datdngapunggat,” yangu ayawan natipginde,
naxdla hikngd natdke, “Usingu inale tahaldk?”
yang inikin.

11 Yanggd gwenu hipdu aldku temgulu yap-
mike, meydmeydkdn tdku temdnggawan, “Gile
dasing tahana, yangga alinggaxu kupitang yi-
wik?” yang inikin. 12 Iniwd ydkwdéle Jonata
using yanikut. “Ginu néle wayile tiwdn, kwadmanu
inulungu aldkngatd apu pahawédn malikaying.
Ge né yanggi gwenkétan take mumba pukuwa,
ulinggaxu wend dpme tiwik,” yang yanikut.

I3 Tiwdn wuya &aminu, “Sipgwenu dmba
tahana, kwayimune kuwik?”  yake, yangga
duksdng hikngd kwayikin. Tiwédndeyad yangga
gwenu yakap tdku temgulu ayapmike, duksédng
hikngé tdku temdnggawén, tahawa tiake dolikut.

14 Tinggawdn Yawele tumuk wamu using
yakin. “Aminu aldpdtd kupénu, manihipi
kumnom. ‘Itd &minu nomaén tingukaying,” yangu
manatdngnimiyo, inale gi o Yawe, gika natdke
pahalék,” yake, 15 Jona tidke yangga gwenkdtan
mumba pukukut. Tiwdn yangga gwenu dukséing
hiknga tdku temgulu wepdd kupitang yiwikut.
16 U tahawan kake, wamu kitokngda yakin using,
sipde wuyéa dminu Yawele naxdla hiknga natéke,
hikawu tdnguke, ofale hawé ihikuxawén, tumuxu
inikin.

17 Jond yanggad gwenkidtan tidke mumba
pukuwénu, Yawetd natdpdn, pisu inulungu
gwendutd apu Jona guldpdkut. Tiwdn undan
yiwixawdn, tdpduxu gwenala gwendu apuxukin.

2

Jonale tumuk
1 Jona pisde béanipkdtan yiwixdwik, tumuk
wamu Andtund Yawele 2 using yakut.
“Yawe, nd anaxalake yanggawamba,
nata natdke yakumu gata pahakulak.
Amusing hikngd axumgin &mindd yiwixay-
ingkdtanda,
tumuk wamu anggatangamildakge yawa,
ndle tumuxu anatapgulak.
3 Gata mumbi,
nd yangga amalan hiknga,
yangga banipkdtan epgum.
Tiwéan yanggata tapan kopa,
gile yanggata taku temake panguhikut.
4 Tiwdn using natdpgum.

‘Gata gika nomdanetd anawaléak.
Tiwédndeya gika takwén yotda hipdu axawit.’
> Yanggata tdpan kopgum,
tiwén pala pakakopa hakin.
Yangga gapmayi hiknga gwenda
tdngéna tdpa unda hiknga tapdn kopa,
songasonga yanggane nanata
kuhitna gwenu wamgin.
6 Na tdwan kemat hikngd aepgum.
Kepdd vyama iwikiwik yiwitde alepén
kuhingamikut.
Tiwandeyd, Yawe Anédtunaté
gapmayinetd kaluk tdkako tewi yiwikum.
7 Nina natédpa, kaluk yiwitnangéisa tdknga wena
tinangge tiwén,
Yawe, na gdle natéke,
tumuxu yawa,
yot takwéndanetd anatdpgulak.
8 Hanga kitokngdna wend amindakan kwataluke
tumuxu ile tahakaying dminu ulakwaéxu,
gwdilam hiknga gidtd pahangydminggalaxu
maha yamikaying.
9 Tiwandeya nd kawu géle tayixawik,
gdle uman tdknga yatingenaxawik,
hikawu géle tdnguke hawa ihikuwik.
Wamu kitoknga u yakumu
undda pahawit.
Axumnangdsa tiwdndeya,
Yawetdkdn kédluxu nipmambédn yiwix-
amangunin,”
yang yakut.

10 Tiwdnd Yawetd pis gwenu iniwén, téku
yangga kwayimune watutekut, Jonan.

3

Jona Takeldpile wam gwalamikut

1 Tiwédna Yawetd Jona hipdu using inikut. 2 “Ga
Niniwe taunu inulung hikngd unggdpangune ku,
wamu nitd ganinggalu ydnitapso,” yang inikut.
3 Tiwén Jona Yawele wam tdwake, Niniwe kukut.

Taunu unggdpangu inulung hiknga, ge axu
wuyd une pahananggengu, tdpduxu gwenala
gwendu pahanangdsd. ¢ Ge tdpduxu yakap
gwenu, Jona taunu unggipangune kopgut.
Ko tihikuxawik, using ydnikut. “Tapduxu 40
apuxuwanu, Niniwe Yawetd alahawédn maliwik,”
yawdén > natdke, Niniwe nand Anatule wamde
banip tike, “Naxu dohiknga nake takga yiwitnim,”
yakin. Yake &minu undd, umand kiyad awa
umanad wend yangu meya natike, tdwixu meyéa
tdkngatdane palapalangind kiyda dakandaka
pahakin.

6 Niniwele kingu wamu uldknganin natéke,
meyd pake, sia yiwixakut ddka teke epuke,
tawixu belaknga kinggane utdopeke, tdwixu meya
tdkngatdne palapalanginad kdyd pahake, mulup
dakaxatan puku yiwikut. 7 Tikengd mama wamu
Niniwe nanéle kitoknga tédknga yatewian kukut.
Using yakut.

“Wamu aldknga néd kuhitsdle yiwixatkat,

wuyd dminaxitdd using ydkaming. Amin dwi
hikawu &amindd daying yiwixaying, inulung
matekngd yang undd hdngd tdpdtu manapa

tiyok. Nak, yanggd yangu mahiknga nanong.
8 Amin, hikawu dmindd towikaying yangu undi
tdwixu meya tikngatine palapalanganad kaya
pahanong. Pahake &aminbamu unda tumuk
wamu Andtulekdn kitokngd yanong. Yaxawik
wayi hiknga tdkngaldknga dwa dminsipméak taknga
yangu awenong. 9 Tiwdn dasingga, Andtu ninde
tokngd hikngd natdxu dpmemba teke, béniya
tapan takwadmban ‘Asipit,” yang natak tdknga teke
donihipik?” yang wamu using tewdn epuxukut.

10Tiwén unin pahake wayi hiknga tdkngaldknga
pahakakinu Anatutd awekina dayipgut. Dayike,
awahawdn maliningge yakulu, baniya tapan
takwambén, dowahawén malikin.

4

Andtutd Niniwe dminde butayd natdpgut

1 Anédtutd Niniwe nand dowahawin maliwd,
“Asipnangdsd pewdan yiwixaying?” yake
Jona tokngd hikngd natdpédn, béniya dakita
bimé ihikut. 2 Tokngd natdke, Yawele tumuk
yakut. “Yawe, yotna yiwixdwixu, ‘AXu yawa
baniyd péapa tdkwdmba dosipildxunin,” yangu
dongganikum? Ile tiwdn yakawu, Tasisde
datdkuwitde tahakum. N& anatdpgum, ga Andtu
butayd dmin. Toknga yupsdngu donatike, gwalam
hikngd pahangydminggaldxunin. Natdndetdetda
awdapi tdkwambd, dowahawi malikayingunin,
yangun. 3 Ge, Yawe, tewi kungdnggdwa. Na
kéluk yiwitde donatat. Axupitde natédxat,” yang
inikut. 4 Iniwdn Yaweta inikut. “Ga toknga inale
natdxaldk?” yang inikut.

> Tiwén Jona yot gdpangu teke, gusitda akong-
gak kiwut paku gepméinad tahake, puku vyi-
wixdwik, “Niniwe dasingga tiwan kawit?” yake
kang yiwikut. 6 Tiwdn Andtu Yawetd “Jona
gusitdd ihiyak,” yake, nawu kwiambatduhimu
Jonale gepma imikge natapan alakut. Tiwén Jona
nawu uxwambatde tdke hikngi natdpgut.

7 Geya kwepdatd gwasi hikngd Andatutd
natapian, nawu uxwambdlu gomokgomokga
matawin kumgut. & Ge gusitdd akoxawdénu,
Anatutda wawuwawungu tokngad hiknga téknga
gusitdd  akonggakdtandd  natidpdn  apgut.
Tiwédnd gusitdd Jona kuhildne ihinggdwén
tahandambaéatakut. Axupikge natdke, “Na kaluk
yiwitde donatat. Axupitde nataxat,” yang yakut.

9 Tiwdnd Andtutd inikut. “Nawu uxwambétde
tokngd inale natixalak?” yawdnd, Jonata

yakwdle using inikut. “Na toknga tdke natdxat.
Tokngd hikngd natdke, axupitde natixat,”
yawdand, 10 Yawetd inikut. “Nawu axwambélu
kwepdéan alakutnd, dpmanu gwasi kungak. Gata
doxwayikulak. Tike uxwambdtde gid wuya
tdkngatu dowahakuldk, tiwdndeya ga butaya
ile natdxaldk. 11 Aminu Niniwe nani, hingi
noman ba gutonga yangu donatdxaying dminu
120,000 ayapmikut. Tiwdn hikawu dminda daying
yiwixayingkdya meya hikngd. Dasingge tiwén
taunu inulungu unggapangge butaya donatépit?”
yang inikut, Andtutan.

